
МОНГОЛ УЛСЫН ИХ ХУРЛЫН ТОГТООЛ



2024 оны 10 сарын  11                дугаар                              Улаанбаатар хот    		
 
“НАРАНСЭВСТЭЙ- МАЗУНШАН” ХИЛИЙН БООМТЫГ СЭРГЭЭН НЭЭХ ТУХАЙ

 “Алсын хараа-2050” Монгол улсын урт хугацааны хөгжлийн бодлого, "Шинэ сэргэлтийн бодлогo", Монгол Улсын Засгийн Газрын 2024-2028 оны үйл ажиллагааны хөтөлбөрийн  3.1.2.1, 3.3.2.4, 3.3.2.8  дэх хэсгүүд, Монгол Улсын Их Хурлын тухай хуулийн 5 дугаар зүйлийн 5.1 дэх хэсэг, Монгол Улсын хилийн тухай хуулийн 28.1 заалтыг тус тус үндэслэн Монгол Улсын Их Хурлаас ТОГТООХ НЬ:
1. Монгол, Хятад улсын 496-р хилийн баганын чиглэлээр хоёр талын зорчигч, ачаа тээврийн "Нарансэвстэй-Мазуншан" байнгын ажиллагаатай авто замын боомтын үйл ажиллагааг 2025 оны 1 дүгээр сарын 1 өдрөөс эхлэн сэргээн нээж эхлүүлсүгэй.
2. "Нарансэвстэй- Мазуншан" байнгын ажиллагаатай авто замын боомтын бүтээн байгуулалттай холбоотой доорх арга хэмжээг авч хэрэгжүүлэхийг Монгол Улсын Засгийн газар /Л. Оюун-Эрдэнэ/-д үүрэг болгосугай:
1/Говийн Их Дархан Цаазат газар “А” хэсэгт ашигт малтмалын ямар нэгэн үйл ажиллагаа явуулахыг хориглосугай.
2/Боомтын барилга, байгууламж барих, бусад тоног төхөөрөмж суурилуулах хөрөнгийг улсын төсөвт дарамт учруулахгүйгээр гадаадын хөрөнгө оруулалт болон хувийн хэвшлийн хөрөнгөөр шийдвэрлэсүгэй.
3/ Алтай сумаас Нарансэвстэй боомт хүртэлх хатуу хучилттай замын ажлыг Говийн Их Дархан Цаазат газар “А” хэсгийг тойруулж, говийн эмзэг эко системд ямар нэгэн сөрөг нөлөө үзүүлэхгүй байдлаар тооцож бүтээн байгуулсугай.
3/ Энэ тогтоолын хэрэгжилтийн талаар 2025 оны хагас жилд багтаан Монгол Улсын Их Хурлын Эдийн засгийн байнгын хороонд танилцуулахыг Монгол Улсын Засгийн газар /Л.Оюун-Эрдэнэ/-т даалгасугай.
3. Энэ тогтоолын хэрэгжилтэд хяналт тавьж ажиллахыг Монгол Улсын Их Хурлын Эдийн засгийн байнгын хороо /Р. Сэддорж/-д үүрэг болгосугай.

“НАРАНСЭВСТЭЙ- МАЗУНШАН” ХИЛИЙН БООМТЫГ СЭРГЭЭН НЭЭХ ТУХАЙ
МОНГОЛ УЛСЫН ИХ ХУРЛЫН ТОГТООЛЫН ТӨСЛИЙН ҮЗЭЛ БАРИМТЛАЛ

	Нэг. Тогтоолын төсөл боловсруулах үндэслэл, шаардлага

1.1 Хуульзүйн үндэслэл

 “Алсын хараа-2050” Монгол улсын урт хугацааны хөгжлийн бодлого, "Шинэ сэргэлтийн бодлогo", Монгол Улсын Засгийн Газрын 2024-2028 оны үйл ажиллагааны хөтөлбөрийн  3.1.2.1, 3.3.2.4, 3.3.2.8  дэх хэсгүүд, Монгол Улсын Их Хурлын тухай хуулийн 5 дугаар зүйлийн 5.1 дэх хэсэг, Монгол Улсын хилийн тухай хуулийн 28.1 заалтыг тус тус үндэслэн боловсруулсан болно.

1.2 Практик шаардлага
 
Өнгөрсөн онд Ганьсу муж нь Монгол Улстай ойролцоогоор 600.0 сая ам.долларын уул уурхайн бүтээгдэхүүний  худалдан авалт хийж, 2024 онд 1.5-2.0 тэрбум ам.долларт төлөвлөсөн байна. Энэ нь Монгол, Хятад хоёр улсын худалдааны нийт эргэлтийн 10 орчим хувьтай тэнцэх үзүүлэлт юм. Түүхий эдийн худалдан авалт төдийгүй энэ салбарт хамтарч ажиллах, хөрөнгө оруулах, хамтарсан үйлдвэр байгуулах зэрэг ажлууд цаашид хийгдэх бүрэн боломж бий. Зөвхөн уул уурхай бус арав гаруй салбарт Хятадын хөрөнгө оруулалтыг татаж хамтарч ажиллах боломж байдаг. Гэвч хоёр талын худалдаанд төдийгүй бусад салбарын хатын ажилд тулгарч буй гол саад бол боомтын нэвтрүүлэх хүчин муу, боомтоос алслагдсан байдал юм.
 Хятадын Мазуншан боомт Хятад-Монголын хилийн шугамын өмнө талд байрлах ба хоёр талын байнгын ажиллагаатай авто замын зорчигч болон ачаа тээврийн боомтыг нээж шаардлагатай бүтээн байгуулалтыг хийхээр зорьж байна. Эхний ээлжинд ачаа эргэлтийн хэмжээг жилд 30 сая тонн хүргэж, нийт 200.000 хүн, 600.000 автомашин нэвтрүүлэх хүчин чадалтай байхаар тооцоолжээ. 
“Нарансэвэстэй-Манзушан” боомтыг нээснээр БНХАУ-тай хийж буй худалдааны эргэлт нэмэгдэх, хөрөнгө оруулалтын хэмжээ өсөх, хил орчмын аялал жуулчлал хөгжих, сэргээгдэх эрчим хүчний хамтын ажиллагаа сайжрах, химийн аюултай барааг бүтээгдэхүүний импортыг шийдвэрлэх, газрын тос, дизель түлшний худалдааг өргөжүүлэх, Говь-Алтай, Баянхонгор, Завхан аймаг дахь уул уурхай, хөдөө аж ахуйн бүтээгдэхүүн зах зээлийн эргэлтэд орох, баруун бүсийг жимс, жимсгэнээр хангах, Хятадын төвийн мужтай дэд бүтцээр холбогдох, Орос-Монгол-Хятад чиглэлийн ачаа тээвэр нэвтрэх, орон нутаг хоорондын харилцаа, хүмүүнлэгийн солилцоо гүнзгийрэх зэрэг боломжууд нээгдэнэ. Хятадын талаас тус боомтоос Говь-Алтай аймаг хүртэл хатуу хучилттай авто зам болон төмөр зам тавьж өгөх, Баянхонгор аймаг хүртэл хатуу хучилттай зам барьж өгөх боломжтой.  
Энэ боомтын давуу тал нь Халхын баруун өмнөдийн овооноос хойшоо Орос, Хятадын хил хүртэл Шинжаань Уйгарын Өөртөө Засах Оронтой, зүүн тийш Төв хятад болон Өвөрмонгол, Шинжаань Уйгарын орны дунд 60 км хүзүүвч байдаг Ганьсу мужтай хиллэдэг боомт юм. Тэр хүзүүвчээр төв хятадтай холбогдох боломжтой ганц боомт бол Нарансэвстэй юм. Алтай сум хүртэлх 500 км үргэлжлэх дэд бүтцийг бүтээн босгоход шаардлагатай санхүүжилт болон засмал замыг барьж байгуулахад Хятадын Ганьсу муж өөрийн хөрөнгөөр туслах, бүрэн хариуцан хүлээлгэн өгөх боломжтой гэдгээ илэрхийлсэн. 
Ганьсү мужид хүчин чадал өндөр боловсруулах үйлдвэртэй, химийн үйлдвэр сайн хөгжсөн, газрын тосны нөөц арвинтай, шинэ эрчим хүчний үйлдвэр өндөр түвшинд хөгжсөн, нар, салхины нөөц сайтай, Ланьжөү-Өрөмч-Төв Ази-Европ, Дандун-Хоргос чиглэлийн авто зам, төмөр замын сүлжээнд холбогдсон, тээвэр логистикийн зангилаа, Мазуншан боомтын хатуу, зөөлөн дэд бүтэц, харилцаа холбоо, ус, хөгжлийн төлөвлөгөө бүрэн шийдэгдсэн, мужийн зүгээс боомтыг нээх хүсэл эрмэлзэлтэй, монголын талын боомтын дэд бүтцэд хөрөнгө оруулалт хийхэд бэлэн байгаа юм.
Мазуншан боомт нь хоёр улсын 4 муж, аймгийн хил залгаа бүсийн төвд оршдог. Тус боомт нь Евроазийн эх газрын гүүр стратегийн гарц, баруун өмнөд болон баруун бүс нутгийн улс орнуудын зам тээврийн стратегийн уулзвар бүс, Торгоны замын эдийн засгийн коридор болон Тал нутгийн Торгоны замын чухал зангилаа цэг болдог газар нутгийн давуу талтай бүхий боомт юм. Мазуншан боомтыг сэргээн нээснээр Ганьсу мужаас хэрэгжүүлж буй гадагшаа нээлттэй бодлого болон “Нэг бүс-нэг зам” уриалга болон “Баруун бүс нутгийн хуурай болон далайн шинэ гарц” бүтээн байгуулалтад чухал ач холбогдолтой байх юм. 
Ганьсу муж нь 2,322 км төмөр зам, 35.9 мянган км авто замын сүлжээтэй бөгөөд “Гурван хэмжээст тээврийн сүлжээний төлөвлөгөө”-нд (2022.09.27-ны өдөр баталсан) тусгаснаар 2035 он гэхэд 9,000 км төмөр зам (хурдны болон ачаа, тээврийн-2), 38,000 орчим автозам (хурдны 2 эгнээ, энгийн 6 эгнээ) барихаас гадна мужийн хойд боомтуудыг холбосон тээврийн сүлжээ барих замаар гуравдагч улсад нэвтрэх нөхцөлийг бүрдүүлэхээр төлөвлөжээ. 

	Хоёр. Тогтоолын төслийн ерөнхий бүтэц, зохицуулах харилцаа, хамрах хүрээ
	“Нарансэвстэй-Мазуншан” хилийн боомтыг сэргээн нээх тухай Улсын Их Хурлын тогтоолын төсөл нь 3 зүйлтэй байх бөгөөд төсөлд дараах асуудлыг тусгасан болно. Үүнд:
1 дүгээр зүйлд: Монгол, Хятад улсын 496-р хилийн баганын чиглэлээр хоёр талын зорчигч, ачаа тээврийн "Нарансэвстэй- Мазуншан" байнгын ажиллагаатай авто замын боомтыг 2025 оны 1 дүгээр сарын 1 өдрөөс сэргээн ажиллуулах;
2 дугаар зүйлд: Говийн Их Дархан Цаазат газар “А” хэсэгт ашигт малтмалын ямар нэгэн үйл ажиллагаа явуулахыг хориглох,
3 дугаар зүйлд: Боомтыг шинээр барих, бусад шаардагдах хөрөнгө оруулалтын ажлыг төсөвт дарамт учруулахгүйгээр гадаадын хөрөнгө оруулалт болон хувийн хэвшлийн хөрөнгөөр шийдвэрлэх, Алтай сумаас Нарансэвстэй боомт хүртэлх хатуу хучилттай замын бүтээн байгуулалтыг Говийн Их Дархан Цаазат газрыг тойруулж тавих.
4 дүгээр зүйлд: “Нарансэвстэй-Мазуншан” хилийн боомтыг сэргээн нээх тухай Улсын Их Хурлын тогтоолын төслийн хэрэгжилтэд хяналт тавих талаар тус тус тусгасан.

Гурав. Тогтоолын төсөл батлагдсаны дараа үүсч болох нийгэм, эдийн засаг, хууль зүйн үр дагавар, тэдгээрийг шийдвэрлэх талаар авч хэрэгжүүлэх арга хэмжээний санал

	“Нарансэвстэй-Мазуншан” хилийн боомтыг сэргээн нээх тухай Улсын Их Хурлын тогтоолын төсөл батлагдсанаар дараах нийгэм, эдийн засаг, хууль зүйн эерэг үр дагавар үүснэ гэж үзэж байна:
1. Евроазийн эх газрын гүүр стратегийн гарц, баруун өмнөд болон баруун бүс нутгийн улс орнуудын зам тээврийн стратегийн уулзвар бүс, Торгоны замын эдийн засгийн коридор болон Тал нутгийн Торгоны замын чухал зангилаа цэгтэй холбогдох боломж гарч ирнэ.
2. Далайд гарцгүй Монгол Улсын хувьд хөрш орнууддаа, цаашлаад тэдгээрээр дамжин далайд хүрч гуравдагч улсуудад бараа, бүтээгдэхүүнээ ашигтай нөхцөлөөр экспортлох боломжтой 
3. Шинэ эрчим хүчний салбар. УЦС, нар, салхи, сэргээгдэх эрчим хүчний талаар хамтарч ажиллах боломжтой. Энэ чиглэлээр сургалт зохион байгуулах, тоног төхөөрөмж нийлүүлэх, Монгол улсад хөрөнгө оруулалт хийх мөн салбар үйлдвэр байгуулж хамтарч ажиллах боломжтой болно. 
4. Өнгөт металлын үйлдвэрийн салбар. Зэс, алт, төмрийн хүдэр боловсруулах чиглэлээр манай улсад хөрөнгө оруулалт хийж, анхан болон дунд шатны боловсруулах үйлдвэр байгуулах боломж нээгдэнэ. 
5. ХАА салбар. Нарийн ногооны хүлэмжийн салбарт хөрөнгө оруулалт хийх, энэ чиглэлд зөвлөх үйлчилгээ үзүүлэх, бүтээгдэхүүн нийлүүлэх, жимс, жимсгэнэ, ХАА-н тоног төхөөрөмж нийлүүлэх, сургалт зохион байгуулах, боловсон хүчин бэлтгэхэд туслах, зөвлөх үйлчилгээ үзүүлэх зэргээр хамтарч ажиллах боломжтой болно. 
6. Уул уурхайн салбар. Монгол Улсад нүүрс, цайр, жонш, төмрийн хүдрийн анхан болон дараах шатны мөн гүйцэт боловсруулах үйлдвэр байгуулах чиглэлд хамтарч ажиллах боломжтой.
7. Аялал жуулчлалын салбар. Хил орчмын болон соёл, байгалийн цогцолбор газартай танилцах аялал жуулчлалыг хөгжүүлж, Ганьсу мужаас Монгол улс чиглэлийн шууд нислэг үйлдэх боломж бий болно. 
8. Цөлжилт, шар шороон шуургатай тэмцэх чиглэлээр. Говийн их дархан цаазат газрын “А” хэсэг нь Төв Азийн хэт гандуу, эрс тэс уур амьсгалтай, цөлийн бүсэд хамаарах ба энд ил задгай ус ховор, ургамлан бүрхэвч сийрэг, ядмаг, хүн, мал нутаглахад тохиромжгүй зэлүүд нутаг юм. Монгол улсын Ерөнхийлөгч У. Хүрэлсүхийн санаачилсан тэрбум мод төслийн хүрээнд хоёр улсын Засгийн газар хамтран Улаанбаатар хотод судалгааны төвийн дэргэд цөлжилт, шар шороон шуургыг судлах лаборатори байгуулах, манай талын боловсон хүчинд сургалт, туршлага судлах арга хэмжээ зохион байгуулах, мод, ургамал тарих, Монгол улсад шаардлагатай ургамлын үрслэгээ хийх зэргээр хамтран ажиллах боломж нээгдэнэ. БНХАУ дарга Ши Жиньпин, Монгол Улсын Ерөнхийлөгч У. Хүрэлсүх нарын уулзалтын үеэр “1.0 тэрбум мод тарих” санаачилгыг дэмжихээ Хятадын тал илэрхийлсэн. Иймээс Ганьсу мужид байрлах БНХАУ-ын Шинжлэх Ухааны Академийн “Баруун Хойд экологийн орчны нөөц судлалын хүрээлэн”-тэй хамтарч ажиллах боломжтой.
Дөрөв. Тогтоолын төсөл нь Монгол Улсын Үндсэн хууль болон бусад хуультай хэрхэн уялдах, түүнийг хэрэгжүүлэх зорилгоор цаашид шинээр боловсруулах буюу нэмэлт өөрчлөлт оруулах, хүчингүй болгох хуулийн талаарх санал

“Нарансэвстэй-Мазуншан” хилийн боомтыг сэргээн нээх тухай Улсын Их Хурлын тогтоолын төсөл нь Монгол Улсын Үндсэн хууль болон холбогдох хуулиуд, Улсын Их Хурлын холбогдох тогтоолуудтай нийцсэн болно. Тогтоолын төсөлтэй холбогдуулан Монгол Улсын хуулиуд болон Улсын Их хурлын тогтоолд нэмэлт, өөрчлөлт орохгүй болно.














--- оОо ---




“НАРАНСЭВСТЭЙ- МАЗУНШАН” ХИЛИЙН БООМТЫГ СЭРГЭЭН НЭЭХ ТУХАЙ
МОНГОЛ УЛСЫН ИХ ХУРЛЫН ТОГТООЛЫН ТӨСЛИЙН ХЭРЭГЦЭЭ, ШААРДЛАГЫГ УРЬДЧИЛАН ТАНДАН СУДАЛСАН ТАЙЛАН

                                                ЕРӨНХИЙ МЭДЭЭЛЭЛ

“Нарансэвстэй-Мазуншан” хилийн боомтыг сэргээн нээх тухай Улсын Их Хурлын тогтоолын төсөл батлагдсанаар дараах нийгэм, эдийн засаг, хууль зүйн эерэг үр дагавар үүснэ гэж үзэж байна:
· Евроазийн эх газрын гүүр стратегийн гарц, баруун өмнөд болон баруун бүс нутгийн улс орнуудын зам тээврийн стратегийн уулзвар бүс, Торгоны замын эдийн засгийн коридор болон Тал нутгийн Торгоны замын чухал зангилаа цэгтэй холбогдох боломж бүрдэнэ.
· Шинэ эрчим хүчний салбар. УЦС, нар, салхи, сэргээгдэх эрчим хүчний талаар хамтарч ажиллах боломжтой. Энэ чиглэлээр сургалт зохион байгуулах, тоног төхөөрөмж нийлүүлэх, Монгол улсад хөрөнгө оруулалт хийх мөн салбар үйлдвэр байгуулж хамтарч ажиллах боломжтой болно. 
· Өнгөт металлын үйлдвэрийн салбар. Зэс, алт, төмрийн хүдэр боловсруулах чиглэлээр манай улсад хөрөнгө оруулалт хийж, анхан болон дунд шатны боловсруулах үйлдвэр байгуулах боломж нээгдэнэ. 
· ХАА салбар. Нарийн ногооны хүлэмжийн салбарт хөрөнгө оруулалт хийх, энэ чиглэлд зөвлөх үйлчилгээ үзүүлэх, бүтээгдэхүүн нийлүүлэх, жимс, жимсгэнэ, ХАА-ын тоног төхөөрөмж нийлүүлэх, сургалт зохион байгуулах, боловсон хүчин бэлтгэхэд туслах, зөвлөх үйлчилгээ үзүүлэх зэргээр хамтарч ажиллах боломжтой болно. 
· Уул уурхайн салбар. Монгол Улсад нүүрс, цайр, жонш, төмрийн хүдрийн анхан болон дараах шатны мөн гүйцэт боловсруулах үйлдвэр байгуулах чиглэлд хамтарч ажиллах боломжтой.
· Аялал жуулчлалын салбар. Хил орчмын болон соёл, байгалийн цогцолбор газартай танилцах аялал жуулчлалыг хөгжүүлж, Ганьсу-Монгол улс чиглэлийн шууд нислэг үйлдэх боломж бий болно. 
- Цөлжилт, шар шороон шуургатай тэмцэх чиглэлээр. Монгол улсын Ерөнхийлөгч У. Хүрэлсүхийн санаачилсан тэрбум мод төслийн хүрээнд хоёр улсын Засгийн газар хамтран Улаанбаатар хотод судалгааны төвийн дэргэд цөлжилт, шар шороон шуургыг судлах лаборатори байгуулах, манай талын боловсон хүчинд сургалт, туршлага судлах арга хэмжээ зохион байгуулах, мод, ургамал тарих, Монгол улсад шаардлагатай ургамлын үрслэгээ хийх зэргээр хамтран ажиллах боломжтой юм. БНХАУ дарга Ши Жиньпин, Монгол Улсын Ерөнхийлөгч У. Хүрэлсүх нарын уулзалтын үеэр “1.0 тэрбум мод тарих” санаачилгыг дэмжихээ Хятадын тал илэрхийлсэн. Иймээс Ганьсу мужид байрлах БНХАУ-ын Шинжлэх Ухааны Академийн “Баруун Хойд экологийн орчны нөөц судлалын хүрээлэн”-тэй хамтарч ажиллах боломжтой.


УРЬДЧИЛАН ТАНДАН СУДЛАХ
ҮНЭЛГЭЭНИЙ ТАЙЛАН

НЭГ. АСУУДАЛД ДҮН ШИНЖИЛГЭЭ ХИЙСЭН БАЙДАЛ

Улсын Их Хурлын гишүүн Б.Пүрэвдорж, санаачлан боловсруулсан “Нарансэвстэй-Мазуншан” хилийн боомтыг сэргээн нээх тухай Монгол Улсын Их хурлын тогтоолын төслийг Хууль тогтоомжийн тухай хуулийн 13 дугаар зүйлийн 13.2 дахь хэсэгт заасны дагуу судалсан болно. 
Энэхүү УИХ-ын тогтоолын төсөл нь Монгол Улсын Үндсэн хууль, бусад хууль болон олон улсын гэрээнд харшлаагүй нийцэж байна. 
Хуулийн төслийг боловсруулах зорилго нь шинээр боомт нээснээр Монгол улсын эдийн засагт дорвитой нэмэр болох юм. Мөн улс дамжин хийгдэх худалдааг дэмжих, хөнгөвчлөх, боомтоор дамжин ажил бизнес эрхэлж буй иргэд, аж ахуйн нэгжүүд аль болох ахиу ашиг орлого олох, улмаар боомт нь үндэсний үйлдвэрлэлийг дэмжсэн бүтэц, чадавхтай болж эдийн засгийн өсөлт нэмэгдэнэ. Гадаадын хөрөнгө оруулалт, төр хувийн хэвшлийн хамтарсан санхүүжилтийг ашиглах шинэ боломж нээгдэнэ.

ХОЁР. АСУУДЛЫГ ҮҮСГЭЖ БУЙ УЧИР ШАЛТГААН

Гадаад орчны дарамт өндөр, гадаад орчноос шалтгаалах эрсдэл нэмэгдэж байна. Хойд хөрш Украин улс хоорондын дайн өдгөө гурав дахь жилдээ үргэлжилж сунжрах төлөвтэй байна. ОХУ дэлхийн улс орнуудын хорионд орж эдийн засаг нь ойрын жилүүдэд буурах магадлалтай байгаа талаар олон улсын санхүүгийн байгууллагууд анхааруулж байна.  Урд хөрш үл хөдлөх хөрөнгийн хямрал, эдийн засаг нь зогсонги байдалд орох төлөвтэй байна. АНУ бодлогын хүүгээ өсгөсөн өнгөрсөн жилүүдэд валютын урсгал хөгжиж буй орнуудаас гарах хандлага ажиглагдсан. Ийнхүү манай хоёр хөрш төдийгүй дэлхийн эдийн засгийг тодорхойлогч гүрнүүдийн хэрэгжүүлж буй бодлого Монгол улсын хувьд ойрын хугацаанд нэн таагүй байх магадлал өндөр байна. Энэ бол гадаад шалтгаан.
Харин дотооддоо эдийн засгаа сэргээх, гадаадын хөрөнгө оруулалтыг татах, арав гаруй салбарт хамтарч ажиллах, орон нутгийн иргэдийн амьдрал ахуйг өөд татах боломж энэ боомтыг нээснээр бий болно.
Монгол улсын эдийн засгийн бүтэц нь уул уурхайгаас хараат байна. Энэ байдал ойрын жилүүдэд өөрчлөгдөхгүй. Эдийн засгаа солонгоруулахын тулд бусад салбарт оруулах хөрөнгө оруулалт чухал юм. Ийм боломжийг Монгол улсын экспортын бүтээгдэхүүнийг бага зардлаар уул уурхайн бүтээгдэхүүний үнэ боломжийн байгаа энэ цаг хугацаанд хийх ёстой юм. Иймээс шинэ боомт нээж экспортын орлогоо нэмэгдүүлэх эдийн засагт учирч болох эрсдлээс хамгаалах шаардлагатай байгаа билээ. 
Говийн их дархан цаазат газрын “А” хэсэг нь Төв Азийн хэт гандуу, эрс тэс уур амьсгалтай, цөлийн бүсэд хамаарах ба энд ил задгай ус ховор, ургамлан бүрхэвч сийрэг, ядмаг, хүн, мал нутаглахад тохиромжгүй зэлүүд нутаг юм.

ГУРАВ. АСУУДЛЫГ ШИЙДВЭРЛЭХ ЗОРИЛГЫГ ТОДОРХОЙЛСОН БАЙДАЛ

Иймд уул уурхайн бүтээгдэхүүний экспортыг нэмэгдүүлэхийн тулд боомтын хүчин чадлыг дээшлүүлж, уул уурхайн бүтээгдэхүүн, дамжин өнгөрүүлэх ачаа тээвэр болон экспорт, импортын ачаа эргэлтийг үр дүнтэй хангах тээвэрлэлтийн оновчтой зохион байгуулах нэгдсэн сүлжээтэй болох шаардлага зүй ёсоор тавигдаж байна.
	Далайд гарцгүй Монгол Улсын хувьд хөрш орнууддаа, цаашлаад тэдгээрээр дамжин далайд хүрч гуравдагч улсуудад бараа, бүтээгдэхүүнээ ашигтай нөхцөлөөр экспортлох боломжтой боомтыг тодорхойлж дотоодын оновчтой зохион байгуулалт бүхий нэгдсэн сүлжээтэй болох нэн чухал шаардлага тавигдаж байгаа юм.
 
ДӨРӨВ. АСУУДЛЫГ ЗОХИЦУУЛАХ ХУВИЛБАРУУД, ТЭДГЭЭРИЙН ЭЕРЭГ, 
			СӨРӨГ ТАЛЫГ ХАРЬЦУУЛСАН БАЙДАЛ

Засгийн газрын 2016 оны 59 дүгээр тогтоолоор батлагдсан “Хууль тогтоомжийн хэрэгцээ, шаардлагыг урьдчилан тандан судлах аргачлал”-ын 5.1-д заасан асуудлыг зохицуулах хувилбарыг тогтоож, эерэг болон сөрөг талыг нь харьцуулан судалж дараах дүгнэлтийг гаргалаа:
	Хувилбар
	Зорилгод хүрэх байдал
	Зардал, үр өгөөжийн харьцаа

	1
	Зах зээлийн эдийн засгийн хэрэгслүүдийг ашиглан төрөөс зохицуулалт хийх 
	Төмөр замаар хөрш улсуудын нутгаар дамжин өнгөрөх төмөр замын бүтээн байгуулалт хийх хууль эрхзүйн үндэс бүрдэнэ. 
	Улсын төсвөөс ямар нэгэн хөрөнгө гарахгүй.

	2
	УИХ-ын  төсөл боловсруулж батлуулснаар, 
	Үр дүнд экспортод гаргах бүтээгдэхүүний хэмжээ жилд дунджаар өнөөдөр ашиглаж буйгаас 3.5 дахин нэмэгдэх тойм тооцоо байна.

	Гадаадын хөрөнгө оруулалт, төр хувийн хэвшлийн хамтарсан санхүүжилтыг ашиглах боломж нээгдэнэ.





ТАВ. ЗОХИЦУУЛАЛТЫН ХУВИЛБАРЫН ҮР НӨЛӨӨГ ТАНДАН СУДАЛСАН 							БАЙДАЛ

Аргачлалын 6-д заасны дагуу сонгосон хувилбарын үр нөлөөг ерөнхий асуултуудад хариулах замаар дүгнэлтийг нэгтгэн гаргалаа.

ХҮНИЙ ЭРХЭД ҮЗҮҮЛЭХ ҮР НӨЛӨӨ

	Үзүүлэх үр нөлөө:
	Холбогдох асуултууд 
	   Хариулт 
	       Тайлбар

	1. Хүний эрхийн суурь зарчмуудад нийцэж буй эсэх

	1.1. Ялгаварлан гадуурхахгүй ба тэгш байх 

	
	1.1.1.Ялгаварлан гадуурхахыг хориглох эсэх
	Тийм
	
	Ямар нэгэн сөрөг нөлөө байхгүй.

	
	1.1.2.Ялгаварлан гадуурхсан буюу аль нэг бүлэгт давуу байдал үүсгэх эсэх
	
	Үгүй
	Ямар нэгэн сөрөг нөлөө байхгүй.

	
	1.1.3.Энэ нь тодорхой бүлгийн эмзэг байдлыг арилгахын  тулд авч буй түр, тусгай арга хэмжээ мөн бол  олон улсын болон үндэсний хүний эрхийн хэм хэмжээнд нийцэж буй эсэх

	Тийм
	
	Ямар нэгэн сөрөг нөлөө байхгүй.

	
	1.2. Оролцоог хангах

	
	1.2.1.Зохицуулалтын хувилбарыг сонгохдоо оролцоог хангасан эсэх, ялангуяа эмзэг бүлэг, цөөнхийн оролцох боломжийг бүрдүүлсэн эсэх
	Тийм
	
	 Шударга ёсны зарчимд нийцсэн

	
	 1.2.2.Ялангуяа зохицуулалтыг бий болгосноор эрх, хууль ёсны ашиг сонирхол нь хөндөгдөж буй, эсхүл хөндөгдөж болзошгүй иргэдийг тодорхойлсон эсэх 
	Тийм
	
	Шударга ёсны зарчимд нийцнэ 

	
	1.3. Хууль дээдлэх зарчим ба сайн засаглал хариуцлага

	
	1.3.1.Зохицуулалтыг бий болгосноор хүний эрхийг хөхиүлэн дэмжих, хангах, хамгаалах явцад ахиц дэвшил гарах эсэх
	Тийм
	
	Шударга, тэгш, эерэг үр дүнтэй  байх нөхцөл, боломжийг бүрдүүлэхэд чиглүүлсэн

	
	1.3.2.Зохицуулалтын хувилбар нь хүний эрхийн Монгол Улсын олон улсын гэрээ, НҮБ-ын хүний эрхийн механизмаас тухайн асуудлаар өгсөн зөвлөмжид нийцэж байгаа эсэх
	Тийм
	
	Шударга, тэгш, эерэг үр дүнтэй  байх нөхцөл, боломжийг бүрдүүлэхэд чиглүүлсэн.

	
	1.3.3.Хүний эрхийг зөрчигчдөд хүлээлгэх хариуцлагыг тусгах эсэх
	
	Үгүй
	энэ асуудалтай холбогдолгүй

	2. Хүний эрхийг 
хязгаарласан зохицуулалт агуулсан эсэх
	2.1. Зохицуулалт нь хүний эрхийг хязгаарлах бол энэ нь хууль ёсны зорилгод нийцсэн эсэх 
	
	Үгүй
	Хуулийн зорилго, шударга ёсонд нийцсэн 

	
	2.2. Хязгаарлалт тогтоох нь зайлшгүй эсэх 
	
	Үгүй
	Шаардлагагүй

	3. Жендэрийн 
эрх тэгш байдлыг хангах тухай хуульд нийцүүлсэн эсэх 
	5.1. Жендэрийн үзэл баримтлалыг тусгасан эсэх
	Тийм
	
	Ямар нэгэн сөрөг нөлөө байхгүй.

	4. 
	5.2.Эрэгтэй, эмэгтэй хүний тэгш эрх, тэгш боломж, тэгш хандлагын баталгааг бүрдүүлэх эсэх
	Тийм
	
	Ямар нэгэн сөрөг нөлөө байхгүй.




ЭДИЙН ЗАСАГТ ҮЗҮҮЛЭХ ҮР НӨЛӨӨ

	Үзүүлэх үр нөлөө:
	Холбогдох асуултууд 
	   Хариулт 
	       Тайлбар

	1.Дэлхийн зах зээл дээр өрсөлдөх чадвар
 

	1.1.Дотоодын аж ахуйн нэгж болон гадаадын хөрөнгө оруулалттай аж ахуйн нэгж хоорондын өрсөлдөөнд нөлөө үзүүлэх эсэх
	

	
Үгүй

	Ямар нэгэн сөрөг нөлөө байхгүй.



	
	1.2.Хил дамнасан хөрөнгө оруулалтын шилжилт хөдөлгөөнд нөлөө үзүүлэх эсэх (эдийн засгийн байршил өөрчлөгдөхийг оролцуулан)
	

Тийм 
	
	 Хил дамнасан хөрөнгө оруулалт нэмэгдэнэ.

	
	1.3.Дэлхийн зах зээл дээрх таагүй нөлөөллийг монголын зах зээлд орж ирэхээс хамгаалахад нөлөөлж чадах эсэх
	Тийм 
	
	Дэлхийн зах зээл дээрх таагүй нөлөөллийг монголын зах зээлд орж ирэхээс хамгаална

	2.Дотоодын зах зээлийн өрсөлдөх чадвар болон тогтвортой байдал

	2.1.Хэрэглэгчдийн шийдвэр гаргах боломжийг бууруулах эсэх
	
	Үгүй
	 Ямар нэгэн сөрөг нөлөө байхгүй

	
	2.2.Хязгаарлагдмал өрсөлдөөний улмаас үнийн хөөрөгдлийг бий болгох эсэх
	
	Үгүй
	 Ямар нэгэн сөрөг нөлөө байхгүй

	
	2.3.Зах зээлд шинээр орж ирж байгаа аж ахуйн нэгжид бэрхшээл, хүндрэл бий болгох эсэх
	
	Үгүй
	 Ямар нэгэн сөрөг нөлөө байхгүй

	
	2.4.Зах зээлд шинээр монополийг бий болгох эсэх
	
	Үгүй
	 Ямар нэгэн сөрөг нөлөө байхгүй

	3.Аж ахуйн нэгжийн үйлдвэрлэлийн болон захиргааны зардал
	3.1.Зохицуулалтын хувилбарыг хэрэгжүүлснээр аж ахуйн нэгжид шинээр зардал үүсэх эсэх
	
	Үгүй
	 Ямар нэгэн сөрөг нөлөө байхгүй

	
	3.2.Санхүүжилтийн эх үүсвэр олж авахад нөлөө үзүүлэх эсэх
	
	Үгүй
	 Ямар нэгэн сөрөг нөлөө байхгүй

	
	3.3.Зах зээлээс тодорхой бараа бүтээгдэхүүнийг худалдан авахад хүргэх эсэх
	
	Үгүй
	 Ямар нэгэн сөрөг нөлөө байхгүй

	
	3.4.Бараа бүтээгдэхүүний борлуулалтад ямар нэг хязгаарлалт, эсхүл хориг тавих эсэх
	
	Үгүй
	 Ямар нэгэн сөрөг нөлөө байхгүй

	
	3.5.Аж ахуйн нэгжийг үйл ажиллагаагаа зогсооход хүргэх эсэх
	
	Үгүй
	 Ямар нэгэн сөрөг нөлөө байхгүй

	4.Мэдээлэх үүргийн улмаас үүсч байгаа захиргааны зардлын ачаалал

	4.1.Хуулийн этгээдэд захиргааны шинж чанартай нэмэлт зардал (Тухайлбал, мэдээлэх, тайлан гаргах г.м) бий болгох эсэх

	
	Үгүй
	Ямар нэгэн сөрөг нөлөө байхгүй.

	5.Өмчлөх эрх
	5.1.Өмчлөх эрхийг (үл хөдлөх, хөдлөх эд хөрөнгө, эдийн бус баялаг зэргийг) хөндсөн зохицуулалт бий болох эсэх
	
	Үгүй
	 Ямар нэгэн сөрөг нөлөө байхгүй

	
	5.2.Өмчлөх эрх олж авах, шилжүүлэх болон хэрэгжүүлэхэд хязгаарлалт бий болгох эсэх
	
	Үгүй
	 Ямар нэгэн сөрөг нөлөө байхгүй

	
	5.3.Оюуны өмчийн (патент, барааны тэмдэг, зохиогчийн эрх зэрэг) эрхийг хөндсөн зохицуулалт бий болгох эсэх
	
	Үгүй
	 Ямар нэгэн сөрөг нөлөө байхгүй

	6.Инноваци болон судалгаа шинжилгээ
	6.1.Судалгаа шинжилгээ, нээлт хийх, шинэ бүтээл гаргах асуудлыг дэмжих эсэх
	
	Үгүй
	Ямар нэгэн сөрөг нөлөө байхгүй

	
	6.2.Үйлдвэрлэлийн шинэ технологи болон шинэ бүтээгдэхүүн нэвтрүүлэх, дэлгэрүүлэхийг илүү хялбар болгох эсэх
	
	Үгүй
	 Ямар нэгэн сөрөг нөлөө байхгүй

	7.Хэрэглэгч болон гэр бүлийн төсөв
	7.1.Хэрэглээний үнийн түвшинд нөлөө үзүүлэх эсэх
	Тийм
	
	 Валютын урсгал нэмэгдсэнээр, хэрэглээний үнийн түвшин буурна.

	
	7.2.Хэрэглэгчдийн хувьд дотоодын зах зээлийг ашиглах боломж олгох эсэх
	
	Үгүй
	 Ямар нэгэн сөрөг нөлөө байхгүй

	
	7.3.Хэрэглэгчдийн эрх ашигт нөлөөлөх эсэх
	
	Үгүй
	 Ямар нэгэн сөрөг нөлөө байхгүй

	
	7.4.Хувь хүний/гэр бүлийн санхүүгийн байдалд (шууд буюу урт хугацааны туршид) нөлөө үзүүлэх эсэх
	Тийм
	
	Валютын урсгал нэмэгдсэнээр,хүний, гэр бүлийн санхүүгийн байдалд эерэгээр нөлөөлнө.

	8.Тодорхой бүс нутаг, салбарууд
	8.1.Тодорхой бүс нутагт буюу тодорхой нэг чиглэлд ажлын байрыг шинээр бий болгох эсэх
	Тийм
	
	Төмөр зам дагасан ажлын байр, худалдаа, үйлчилгээний ажлын байр нэмэгдэнэ.

	
	8.2.Тодорхой бүс нутагт буюу тодорхой нэг чиглэлд ажлын байр багасгах чиглэлээр нөлөө үзүүлэх эсэх
	
	Үгүй
	 Ямар нэгэн сөрөг нөлөө байхгүй

	
	8.3.Жижиг, дунд үйлдвэр, эсхүл аль нэг салбарт нөлөө үзүүлэх эсэх
	Тийм
	
	 Жижиг, дунд үйлдвэрлэгчдийн тоо өснө.

	9.Төрийн захиргааны байгууллага
	9.1.Улсын төсөвт нөлөө үзүүлэх эсэх
	Тийм
	
	 Төсвийн орлого өснө. 

	
	9.2.Шинээр төрийн байгууллага байгуулах, эсхүл төрийн байгууллагад бүтцийн өөрчлөлт хийх шаардлага тавигдах эсэх
	
	Үгүй
	 Ямар нэгэн өөрчлөлт гарахгүй

	
	9.3.Төрийн байгууллагад захиргааны шинэ чиг үүрэг бий болгох эсэх
	
	Үгүй
	Ямар нэгэн шинэ чиг үүрэг үүсгэхгүй

	10.Макро эдийн засгийн хүрээнд
	10.1.Эдийн засгийн өсөлт болон ажил эрхлэлтийн байдалд нөлөө үзүүлэх эсэх
	Тийм
	
	 Эдийн засгийн өсөлт болон ажил эрхлэлтийн байдал сайжирна. 

	
	10.2.Хөрөнгө оруулалтын нөхцөлийг сайжруулах, зах зээлийн тогтвортой хөгжлийг дэмжих эсэх
	Тийм
	
	 Хөрөнгө оруулалтын нөхцөл сайжирч, зах зээлийн тогтвортой байдал нэмэгдэнэ.

	
	10.3.Инфляци нэмэгдэх эсэх
	
	Үгүй
	 Эсрэгээрээ инфляц буурна.

	11.Олон улсын харилцаа
	11.1.Монгол Улсын олон улсын гэрээтэй нийцэж байгаа эсэх
	Тийм
	
	 Ямар нэгэн байдлаар зөрчилдөхгүй. Олон улсын гэрээ, хэлэлцээртэй нийцнэ.



НИЙГЭМД ҮЗҮҮЛЭХ ҮР НӨЛӨӨ

	Үзүүлэх үр нөлөө:
	Холбогдох асуултууд 
	   Хариулт 
	       Тайлбар

	1.Ажил эрхлэлтийн байдал, хөдөлмөрийн зах зээл
	1.1.Шинээр ажлын байр бий болох эсэх
	тийм
	
	Төмөр зам дагасан ажлын байр нэмэгдэнэ

	
	1.2.Шууд болон шууд бусаар ажлын байрны цомхотгол бий болгох эсэх
	
	Үгүй
	Ямар нэгэн сөрөг нөлөө байхгүй

	
	1.3.Тодорхой ажил мэргэжлийн хүмүүс болон хувиараа хөдөлмөр эрхлэгчдэд нөлөө үзүүлэх эсэх
	Тийм
	
	Төмөр зам, хувиараа хөдөлмөр эрхлэгчдийн тоо өснө

	
	1.4.Тодорхой насны хүмүүсийн ажил эрхлэлтийн байдалд нөлөөлөх эсэх
	
	Үгүй
	Ямар нэгэн сөрөг нөлөө байхгүй

	2.Ажлын стандарт, хөдөлмөрлөх эрх
	2.1.Ажлын чанар, стандартад нөлөөлөх эсэх
	
	Үгүй
	Ямар нэгэн сөрөг нөлөө байхгүй

	
	2.2.Ажилчдын эрүүл мэнд, хөдөлмөрийн аюулгүй байдалд нөлөөлөх эсэх
	
	Үгүй
	Ямар нэгэн сөрөг нөлөө байхгүй

	
	2.3.Ажилчдын эрх, үүрэгт шууд болон шууд бусаар нөлөөлөх эсэх
	
	Үгүй
	Ямар нэгэн сөрөг нөлөө байхгүй

	
	2.4.Шинээр ажлын стандарт гаргах эсэх
	
	Үгүй
	Ямар нэгэн сөрөг нөлөө байхгүй

	
	2.5.Ажлын байранд технологийн шинэчлэлийг хэрэгжүүлэхтэй холбогдсон өөрчлөлт бий болгох эсэх
	
	Үгүй
	Ямар нэгэн сөрөг нөлөө байхгүй

	3.Нийгмийн тодорхой бүлгийг хамгаалах асуудал
	3.1.Шууд болон шууд бусаар тэгш бус байдал үүсгэх эсэх
	
	Үгүй
	Ямар нэгэн сөрөг нөлөө байхгүй

	
	3.2.Тодорхой бүлэг болон хүмүүст сөрөг нөлөө үзүүлэх эсэх. Тухайлбал, эмзэг бүлэг, хөгжлийн бэршээлтэй иргэд, ажилгүй иргэд, үндэстний цөөнхөд гэх мэт
	
	Үгүй
	Ямар нэгэн сөрөг нөлөө байхгүй

	
	3.3.Гадаадын иргэдэд илэрхий нөлөөлөх эсэх
	
	Үгүй
	Ямар нэгэн сөрөг нөлөө байхгүй

	4.Төрийн удирдлага, сайн засаглал, шүүх эрх мэдэл, хэвлэл мэдээлэл, ёс суртахуун
	4.1.Засаглалын харилцаанд оролцогчдод нөлөөлөх эсэх
	
	Үгүй
	Ямар нэгэн сөрөг нөлөө байхгүй

	
	4.2.Төрийн байгууллагуудын үүрэг, үйл ажиллагаанд нөлөөлөх эсэх
	
	Үгүй
	Ямар нэгэн өөрчлөлт гарахгүй

	
	4.3.Төрийн захиргааны албан хаагчдын эрх, үүрэг, харилцаанд нөлөөлөх эсэх
	
	Үгүй
	Ямар нэгэн өөрчлөлт гарахгүй

	
	4.4.Иргэдийн шүүхэд хандах, асуудлаа шийдвэрлүүлэх эрхэд нөлөөлөх эсэх
	
	Үгүй
	 Ямар нэгэн сөрөг нөлөө байхгүй

	
	4.5.Улс төрийн нам, төрийн бус байгууллагын үйл ажиллагаанд нөлөөлөх эсэх
	
	Үгүй
	Ямар нэгэн өөрчлөлт гарахгүй

	5.Нийтийн эрүүл мэнд, аюулгүй байдал
	5.1.Хувь хүн/нийт хүн амын дундаж наслалт, өвчлөлт, нас баралтын байдалд нөлөөлөх эсэх
	
	Үгүй
	Ямар нэгэн өөрчлөлт гарахгүй

	
	5.2.Зохицуулалтын хувилбарын улмаас үүсэх дуу чимээ, агаар, хөрсний чанарын өөрчлөлт хүн амын эрүүл мэндэд сөрөг нөлөө үзүүлэх эсэх
	
	Үгүй
	Ямар нэгэн сөрөг нөлөө байхгүй

	
	5.3.Хүмүүсийн амьдралын хэв маяг (хооллолт, хөдөлгөөн, архи, тамхины хэрэглээ)-т нөлөөлөх эсэх
	
	Үгүй
	Ямар нэгэн сөрөг нөлөө байхгүй

	6.Нийгмийн хамгаалал, эрүүл мэнд, боловсролын систем
	6.1.Нийгмийн үйлчилгээний чанар, хүртээмжид нөлөөлөх эсэх
	
	Үгүй
	Ямар нэгэн сөрөг нөлөө байхгүй.

	
	6.2.Ажилчдын боловсрол, шилжилт хөдөлгөөнд нөлөөлөх эсэх
	
	Үгүй
	
Ямар нэгэн сөрөг нөлөө байхгүй. 

	
	6.3.Иргэдийн боловсрол (төрийн болон хувийн хэвшлийн боловсролын байгууллага) олох, мэргэжил эзэмших, давтан сургалтад хамрагдахад сөрөг нөлөө үзүүлэх эсэх
	
	Үгүй
	Ямар нэгэн сөрөг нөлөө байхгүй

	
	6.4.Нийгмийн болон эрүүл мэндийн үйлчилгээ авахад сөрөг нөлөө үзүүлэх эсэх
	
	Үгүй
	Ямар нэгэн сөрөг нөлөө байхгүй

	
	6.5.Их, дээд сургуулиудын үйл ажиллагаа, өөрийн удирдлагад нөлөөлөх эсэх
	
	Үгүй
	 Ямар нэгэн сөрөг нөлөө байхгүй

	7.Гэмт хэрэг, нийгмийн аюулгүй байдал
	7.1.Нийгмийн аюулгүй байдал, гэмт хэргийн нөхцөл байдалд нөлөөлөх эсэх
	
	Үгүй
	Ямар нэгэн сөрөг нөлөө байхгүй

	
	7.2.Хуулийг албадан хэрэгжүүлэхэд нөлөөлөх эсэх
	
	Үгүй
	Ямар нэгэн сөрөг нөлөө байхгүй

	
	7.3.Гэмт хэргийн илрүүлэлтэд нөлөө үзүүлэх эсэх
	
	Үгүй
	Ямар нэгэн сөрөг нөлөө байхгүй

	
	7.4.Гэмт хэргийн хохирогчид, гэрчийн эрхэд сөрөг нөлөө үзүүлэх эсэх
	
	Үгүй
	Ямар нэгэн сөрөг нөлөө байхгүй

	8.Соёл
	8.1.Соёлын өвийг хамгаалахад нөлөө үзүүлэх эсэх
	
	Үгүй
	Ямар нэгэн өөрчлөлт гарахгүй

	
	8.2.Хэл, соёлын ялгаатай байдал бий болгох эсэх, эсхүл уг ялгаатай байдалд нөлөөлөх эсэх
	
	Үгүй
	Ямар нэгэн өөрчлөлт гарахгүй

	
	8.3.Иргэдийн түүх, соёлоо хамгаалах оролцоонд нөлөөлөх эсэх
	
	Үгүй
	Ямар нэгэн өөрчлөлт гарахгүй




“НАРАНСЭВСТЭЙ- МАЗУНШАН” ХИЛИЙН БООМТЫГ СЭРГЭЭН НЭЭХ ТУХАЙ
МОНГОЛ УЛСЫН ИХ ХУРЛЫН ТОГТООЛЫН ТӨСЛИЙН ҮР НӨЛӨӨГ ҮНЭЛСЭН ТАЙЛАН

	НЭГ.ЕРӨНХИЙ МЭДЭЭЛЭЛ

Улсын Их Хурлын гишүүн Б.Пүрэвдорж, санаачлан боловсруулсан “Нарансэвстэй-Мазуншан” хилийн боомтыг сэргээн нээх тухай Монгол Улсын Их Хурлын тогтоолын төслийн /цаашид “Тогтоолын төсөл” гэх/ зүйл, заалтад Хууль тогтоомжийн тухай хуулийн 17 дугаар зүйлд заасны дагуу дүн шинжилгээ хийх, үр нөлөөг тооцож, давхардал, хийдэл, зөрчлийг арилгах, хуулийн зүйл, заалтыг ойлгомжтой, хэрэгжих боломжтой байдлаар боловсруулах, улмаар хуулийн төслийн чанарыг сайжруулахад зөвлөмж өгөх зорилгоор хийлээ.
Монгол Улсын Их Хурлын тогтоолын төслийн үр нөлөөг үнэлэх ажиллагааг  Засгийн газрын 2016 оны 59 дүгээр тогтоолын 3 дугаар хавсралтаар батлагдсан “Хуулийн төслийн үр нөлөө тооцох аргачлал”[footnoteRef:1]-д /цаашид “аргачлал” гэх/ заасны дагуу хийлээ. [1: Засгийн газрын 2016 оны 59 дүгээр тогтоолын 3 дугаар хавсралт] 

 ХОЁР. ТОГТООЛЫН ТӨСЛИЙН ҮР НӨЛӨӨГ ҮНЭЛЭХ ШАЛГУУР 
		ҮЗҮҮЛЭЛТИЙГ СОНГОСОН БАЙДАЛ, ҮНДЭСЛЭЛ

Тус үнэлгээний ажлыг хийж гүйцэтгэхдээ тогтоолын төслийн зорилго, хамрах хүрээ, зохицуулах асуудалтай уялдуулан, аргачлалд заасны дагуу 6 шалгуур үзүүлэлтээс 3 шалгуур үзүүлэлтийг сонголоо. Үүнд:

1. Зорилгод хүрэх байдал 
2. Практикт хэрэгжих боломж			
3. Ойлгомжтой байдал 

“Зорилгод дүн шинжилгээ хийх" гэсэн шалгах хэрэгслээр хуулийн төсөлд тусгасан зохицуулалт, арга хэмжээ тухайн хуулийн төсөлд тавьсан зорилгыг биелүүлэхэд чиглэсэн эсэх, зорилгод хүрэх байдалд дүн шинжилгээ хийлээ. Мөн салбарын мэргэжилтнүүдтэй уулзалт, зөвлөгөөн хийж, тухайн асуудалтай холбоотой экспортлогч орнуудын туршлагыг судалсан болно.
“Практикт турших” гэсэн шалгах хэрэгслийн хүрээнд хуулийн төслийг практикт турших нь тухайн хуулийн төсөл хэрэгжих боломжтой байна уу, хуулийг хэрэгжүүлэх байгууллагууд түүнийг хүлээн зөвшөөрч байна уу, бусад этгээдэд хэрхэн нөлөөлж байгаа болон тухайн зохицуулалтын хийдэл, зөрчлийг тогтооход чухал ач холбогдолтой арга хэмжээ боловч практикт туршилт хийх нь ихээхэн хугацаа, хүн хүч, зардал шаарддаг тул тухайн хуулийн төслийн зохицуулалтад тусгасан чиг үүргийг хэрэгжүүлэх гадаадын практик жишээнээс үлгэрлэн авсан болно.  Түүхий эдийн экспорт хийж улс орноо хөгжилд хүргэж чадсан улс орнуудын бодит жишээ дээр үндэслэсэн болно. 
“Ойлгомжтой байдлыг шалгах” гэсэн шалгах хэрэгслийн хүрээнд хуулийн төслийн зохицуулалт тухайн хуулийг хэрэгжүүлэх, хэрэглэх этгээдэд ойлгомжтой томьёологдсон эсэхийг шалгаж тогтоосон болно. 

	ГУРАВ. ХУУЛИЙН ТӨСЛӨӨС ҮР НӨЛӨӨГ ҮНЭЛЭХ ХЭСГИЙГ 								ТОГТООСОН БАЙДАЛ

	“Зорилгод хүрэх байдал” гэсэн шалгуур үзүүлэлтийн хүрээнд тогтоолын төслийн үзэл баримтлалд тусгасан үндэслэл, хэрэгцээ шаардлагад тогтоолын төслийн зорилго, зорилт, зохицуулалтууд нь нийцэж байгаа эсэхэд дүн шинжилгээ хийх үүднээс тогтоолын төслийн үзэл баримтлалтай танилцаж, үзэл баримтлал болон тогтоолын төслийн зорилго, түүнийг хангахад чиглэсэн зохицуулалтуудыг харьцуулах байдлаар дүн шинжилгээ хийв.
“Практикт турших” гэсэн шалгах хэрэгслийн хүрээнд хуулийн төслийг практикт турших нь тухайн хуулийн төсөл хэрэгжих боломж байгаа эсэхийг тодорхойлсон болно.
 “Ойлгомжтой байдал” гэсэн шалгуур үзүүлэлтийн хүрээнд тогтоолын төсөл нь боловсруулалтын хувьд Хууль тогтоомжийн тухай хууль, Хууль тогтоомжийн төсөл боловсруулах аргачлалд заасан шаардлагыг хангасан эсэхийг, түүнчлэн  хэрэглэх, хэрэгжүүлэх этгээдүүд хуулийг ойлгож хэрэглэх, хэрэгжүүлэх боломжтой байдлаар боловсруулагдсан эсэхийг шалгахын тулд тогтоолын төслийг бүхэлд нь сонгон авлаа. 
	ДӨРӨВ.УРЬДЧИЛАН СОНГОСОН ШАЛГУУР ҮЗҮҮЛЭЛТЭД ТОХИРОХ ШАЛГАХ ХЭРЭГСЛИЙН ДАГУУ ТОГТООЛЫН ТӨСЛИЙН ҮР НӨЛӨӨГ ҮНЭЛСЭН БАЙДАЛ

Өмнөх үе шатуудад тогтоолын төслийн үр нөлөөг үнэлэх шалгуур үзүүлэлтийг сонгож, үр нөлөөг үнэлэх хэсгээ тогтоосон тул тэдгээрт тохирох шалгах хэрэгслийг дараахь байдлаар авч үзэв. 

	Д/д
	Шалгуур үзүүлэлт
	Үр нөлөөг үнэлэх хэсэг
	Тохирох шалгах хэрэгсэл

	1
	Зорилгод хүрэх байдал
	Тогтоолын төсөл бүхэлдээ
	Дүн шинжилгээ хийх

	2
	Практикт хэрэгжих боломж
	Тогтоолын төсөл бүхэлдээ
	Ашигт малтмалын бүтээгдэхүүн экспотлож улс орнуудаа хөгжүүлж буй орнуудын туршлагыг судалсны үндсэн дээр Монгол орны нөхцөл байдалд нийцэх эсэхийг судлах.

	3
	Ойлгомжтой байдал
	Тогтоолын төсөл бүхэлдээ
	Хууль тогтоомжийн тухай хуулийн 29, 30 дугаар зүйлд заасан шаардлагыг хангасан эсэх, Хууль тогтоомжийн төсөл боловсруулах аргачлалыг баримталсан эсэхийг шалгах байдлаар ойлгомжтой байдлыг шалгах. 


 
	Дээрх урьдчилан сонгосон шалгуур үзүүлэлтэд тохирсон шалгах хэрэгслийн дагуу тогтоолын төслийн үр нөлөөг дараахь байдлаар үнэллээ.

“Зорилгод хүрэх байдал” шалгуур үзүүлэлтийн хүрээнд хийсэн үнэлгээ:
Үнэлгээ хийхээр сонгож авсан зохицуулалтын хувьд тогтоолын төслийн үзэл баримтлалд тусгасан хэрэгцээ шаардлагад нийцэж, тогтоолын төслийн зорилтыг хангах боломжтой байна.
Хэдийгээр төр засгаас тодорхой арга хэмжээ авч ирсэн боловч  одоо ч эрдэс бүтээгдэхүүнийхээ хэмжээг нэмэгдүүлж чадахгүй байна. Иймд тогтоолын төслөөр Монгол улсын нүүрс болон бусад ашигт малтмалын ордууд ашиглалтад орсноор экспортод гаргах бүтээгдэхүүний хэмжээ жилд дунджаар өнөөдөр ашиглаж буйгаас 3.5 дахин нэмэгдэж зорилгодоо хүрнэ.
“Практикт хэрэгжих боломж” шалгуур үзүүлэлтийн хүрээнд хийсэн үнэлгээ:
Энэхүү шалгах хэрэгслийн дагуу ОХУ, Казахстан зэрэг орнуудын БНХАУ руу хийж буй түүхий эдийн статистик тооцоолол болон зэс, нүүрсний экспортоор улс орноо хөгжүүлж буй Чили, Перу зэрэг улсуудын туршлагыг судалсан болно. Тухайн тогтоолын төсөл батлагдсанаар практикт хэрэгжих боломжгүй ямар нэгэн асуудал гарахгүй болно. 
“Ойлгомжтой байдлыг судлах” шалгуур үзүүлэлтийн хүрээнд хийсэн үнэлгээ:
Энэхүү шалгах хэрэгслийн дагуу хуулийн төслийг бүхэлд нь Хууль тогтоомжийн тухай хуулийн 29 дүгээр зүйлд заасан хууль тогтоомжийн төслийн эх бичвэрийн агуулгад тавих нийтлэг шаардлага, 30 дугаар зүйлд заасан хуулийн төслийн хэл зүй, найруулгад тавих нийтлэг шаардлагад нийцүүлэн боловсруулсан эсэхийг дараахь асуултад хариулт өгөх замаар шалгалаа. 
 
	Хууль тогтоомжийн тухай хуулийн 29 дүгээр зүйлд заасан Хуулийн төслийн эх бичвэрийн агуулгад тавих нийтлэг шаардлага

	Хууль тогтоомжийн тухай хуулийн зохицуулалт
	Шаардлага хангасан эсэх

	29.1.1.Монгол Улсын Үндсэн хууль, Монгол Улсын олон улсын гэрээнд нийцсэн, бусад хууль, үндэсний аюулгүй байдлын үзэл баримтлалтай уялдсан байх;
	Шаардлага хангасан.


	29.1.2.тухайн хуулиар зохицуулах нийгмийн харилцаанд хамаарах асуудлыг бүрэн тусгасан байх;
	Шаардлага хангасан.

	29.1.3.тухайн хуулиар зохицуулах нийгмийн харилцааны хүрээнээс хальсан асуудлыг тусгахгүй байх;
	Шаардлага хангасан.

	29.1.4.тухайн хуулиар зохицуулах нийгмийн харилцаанд үл хамаарах хуульд нэмэлт, өөрчлөлт оруулах буюу хүчингүй болсонд тооцох тухай заалт тусгахгүй байх;
	Шаардлага хангасан.

	29.1.5.зүйл, хэсэг, заалт нь хоорондоо зөрчилгүй байх;
	Зөрчилгүй.  

	29.1.6.хэм хэмжээ тогтоогоогүй, тунхагласан шинжтэй буюу нэг удаа хэрэгжүүлэх заалт тусгахгүй байх;
	Шаардлага хангасан. 

	29.1.7.бусад хуулийн заалтыг давхардуулан заахгүйгээр шаардлагатай бол түүнийг эш татах, энэ тохиолдолд эшлэлийг тодорхой хийж, хуулийн нэр болон хэвлэн нийтэлсэн албан ёсны эх сурвалжийг бүрэн гүйцэд заасан байх;
	Шаардлага хангасан.

	29.1.8.тухайн хуулиар зохицуулах нийгмийн харилцаа, хуулийн үйлчлэх хүрээ, эрх зүйн харилцаанд оролцогч хүн, хуулийн этгээдийн эрх, үүрэг, зохицуулалтад удирдлага болгох, харгалзан үзэх нөхцөл байдал, нийтийн эрх зүйн этгээдийн чиг үүрэг, эрх хэмжээ, тэдгээрийг биелүүлэх журам;
	Шаардлага хангасан.

	29.1.9.шаардлагатай тохиолдолд эрх зүйн хэм хэмжээг зөрчсөн этгээдэд хүлээлгэх хариуцлагын төрөл, хэмжээ, хуулийн хүчин төгөлдөр болох хугацаа, хууль буцаан хэрэглэх тухай заалт, хуулийг дагаж мөрдөх журмын зохицуулалт, бусад хуулийн зүйл, заалтыг хүчингүй болсонд тооцох, хасах заалт;
	 Шаардлагагүй.

	29.1.10.шаардлагатай тохиолдолд бусад хуульд нэмэлт, өөрчлөлт оруулах болон хууль хүчингүй болсонд тооцох тухай дагалдах хуулийн төслийг боловсруулсан байх;
	Шаардлагагүй.

	29.1.11.хуулийн төсөл нь хуулийн зорилго гэсэн зүйлтэй байж болох бөгөөд зорилгод тус хуулиар хангахаар зорьж байгаа иргэний үндсэн эрх, бэхжүүлэх үндсэн зарчим, хүрэх үр дүнг тусгана.
	 Шаардлагагүй.

	Хууль тогтоомжийн тухай хуулийн 30 дугаар зүйлд заасан Хуулийн төслийн хэл зүй, найруулгад тавих нийтлэг шаардлага

	30.1.1.Монгол Улсын Үндсэн хууль, бусад хуульд хэрэглэсэн нэр томьёог хэрэглэх;
	Шаардлага хангасан.

	30.1.2.нэг нэр томьёогоор өөр өөр ойлголтыг илэрхийлэхгүй байх;
	Шаардлага хангасан. 

	30.1.3.үг хэллэгийг монгол хэл бичгийн дүрэмд нийцүүлэн хоёрдмол утгагүй товч, тодорхой, ойлгоход хялбараар бичих;
	Шаардлага хангасан.

	30.1.4.хүч оруулсан нэр томьёо хэрэглэхгүй байх;
	Шаардлага хангасан 

	30.1.5.жинхэнэ нэрийг ганц тоон дээр хэрэглэх.
	Шаардлага хангасан 



	ТАВ.ҮР ДҮНГ ҮНЭЛЖ, ЗӨВЛӨМЖ ӨГСӨН БАЙДАЛ

5.1.Баримтжуулалт

Тогтоолын төслийн үр нөлөөг үнэлэхэд ашигласан дараах баримт бичиг, мэдээлэл, тоо баримтыг цуглуулан үр нөлөөг тооцох ажиллагааны тайланд баримтжуулж хавсаргалаа. 
	1. “Алсын хараа-2050” Монгол улсын урт хугацааны хөгжлийн бодлого;
	2.  Засгийн Газрын 2024-2028 оны үйл ажиллагааны хөтөлбөр;  
	3. Бусад судалгаа.                                                                                                                                                                                          
5.2. Дүгнэлт
Улсын Их Хурлын тогтоолын төслийн зохицуулалт нь тогтоолын төслийг боловсруулах болсон хэрэгцээ шаардлага, үндэслэлүүдтэй нийцэж байгаа болон үзэл баримтлалаар тодорхойлсон зорилгыг бүрэн илэрхийлж чадсан эсэхэд, мөн хуулийн бусад зохицуулалтуудыг хангаж, илэрхийлж чадахаар бүрэн гүйцэд томьёологдсон эсэхэд үнэлгээ хийлээ. 
Тогтоолын төсөл нь үзэл баримтлал болон энэхүү тогтоолын төслийг боловсруулах болсон хэрэгцээ шаардлагатай нийцэж байгаа нь зорилгод хүрэх, ойлгомтой байх, бусад хууль тогтоомжтой нийцсэн, давхардалгүй, зөрчилгүй томъёологдсон байна. 

[bookmark: _Toc323948192]







-----оОо----





“НАРАНСЭВСТЭЙ- МАЗУНШАН” ХИЛИЙН БООМТЫГ СЭРГЭЭН НЭЭХ ТУХАЙ
МОНГОЛ УЛСЫН ИХ ХУРЛЫН ТОГТООЛЫН ТӨСӨЛД ХИЙСЭН ЗАРДЛЫН ТООЦООНЫ ТАЙЛАН

“Нарансэвстэй-Мазуншан” хилийн боомтыг сэргээн нээх тухай Монгол Улсын Их Хурлын тогтоолын төслийг баталснаар төсвөөс ямар нэгэн зардал гарахгүй бөгөөд дараах ач холбогодолтой байх юм. Үүнд:
1. Зах зээл дэх төрийн оролцоог буурч, элдэв зохицуулалтгүй, салбаруудын болон хувийн хэвшлийн чөлөөт өрсөлдөөн бодитоор бий болно.
2. Монгол улсын дэд бүтцийн хөгжилд гадаадын хөрөнгө оруулалтыг татах шинэ гарц бий болно.
3. Боомтуудын зорчигч, ачаа тээврийн хэрэгслийг нэвтрүүлэх хатуу, зөөлөн дэд бүтцийг хөгжүүлэн, хүчин чадлыг дээшлүүлснээр 2025-2028 онд нийт экспорт 17 тэрбум ам.долларт, 2029 оноос нийт экспорт 20 тэрбум ам.долларт хүргэх зорилт биелэгдэнэ.
4. Боомт шинээр нээгдсэнээр улс дамжин хийгдэх худалдааг дэмжих, хөнгөвчлөх, боомтоор дамжин ажил бизнес эрхэлж буй иргэд, аж ахуйн нэгжүүд аль болох ахиу ашиг орлого олох, улмаар боомт нь үндэсний үйлдвэрлэлийг дэмжсэн бүтэц, чадавхтай болж эдийн засгийн өсөлт нэмэгдэнэ.
5. Гадаадын хөрөнгө оруулалт, төр хувийн хэвшлийн хамтарсан санхүүжилтийг ашиглах боломж нээгдэнэ.
6. Евроазийн эх газрын гүүр стратегийн гарц, баруун өмнөд болон баруун бүс нутгийн улс орнуудын зам тээврийн стратегийн уулзвар бүс, Торгоны замын эдийн засгийн коридор болон Тал нутгийн Торгоны замын чухал зангилаа цэг
7. Далайд гарцгүй манай улсын гадаад худалдаа, хамтын ажиллагаа өргөжиж, уул уурхайн бүтээгдэхүүнийг хөрш орнууд болон гуравдагч орнуудад экспортлох  боломж бүрдэнэ.

